
Bosniya və Herseqovinanın Rəyasət Heyətinin 
Sədri zati-aliləri cənab Mladen İvaniçə

Hörmətli cənab Sədr!

Ölkənizin milli bayramı – Dövlətçilik 
günü münasibətilə Sizi və xalqınızı öz adım-
dan və Azərbaycan xalqı adından ürəkdən 
təbrik edirəm. 

İnanıram ki, xalqlarımızın iradəsinə 
uyğun olaraq Azərbaycan ilə Bosniya və 
Herseqovina arasındakı əlaqələrin bütün 
sahələrdə genişləndirilməsi, qarşılıqlı faydalı 
əməkdaşlığın dərinləşdirilməsi istiqamətində 

səylərimizi bundan sonra da davam 
etdirəcəyik.

Bu əlamətdar gündə Sizə möhkəm 
cansağlığı, işlərinizdə uğurlar, Bosniya və 
Herseqovinanın dost xalqına əmin-amanlıq  
və tərəqqi arzulayıram. 

Hörmətlə, 
İlham ƏLİYEV 

Azərbaycan Respublikasının Prezidenti

Bakı,  22 noyabr 2016-cı il

Azərbaycan Respublikasında dövlət idarəçiliyinin 
təkmilləşdirilməsi ilə bağlı bəzi tədbirlər haqqında

Azərbaycan Respublikası Prezidentinin Fərmanı
Azərbaycan Respublikası Konsti-

tusiyasının 109-cu maddəsinin 32-ci 
bəndini rəhbər tutaraq qərara alıram:

1. “Mərkəzi icra hakimiyyəti orqa-
nı” hüquqi statusuna malik Azərbaycan 
Respublikasının Prezidenti yanın-
da Mənzil İnşaatı Dövlət Agentliyi 
əsasında “Azərbaycan Respublikasının 
Prezidenti yanında Mənzil İnşaatı 
Dövlət Agentliyi” publik hüquqi şəxs 
yaradılsın.

2. “Mərkəzi icra hakimiyyəti 
orqanının statusuna bərabər sayı-
lan dövlət orqanı” hüquqi statusuna 
malik Azərbaycan Respublikasının 
Müəllif Hüquqları Agentliyi əsasında 
“Azərbaycan Respublikasının Müəllif 
Hüquqları Agentliyi” publik hüquqi 
şəxs yaradılsın.

3. “Mərkəzi icra hakimiyyəti 
orqanının statusuna bərabər sayılan 
dövlət orqanı” hüquqi statusuna malik 
Azərbaycan Respublikasının Alternativ 
və Bərpa Olunan Enerji Mənbələri üzrə 
Dövlət Agentliyi əsasında Azərbaycan 
Respublikasının Energetika Nazirliyi-
nin tabeliyində “Azərbaycan Respub-
likasının Alternativ və Bərpa Olunan 
Enerji Mənbələri üzrə Dövlət Agentli-
yi” publik hüquqi şəxs yaradılsın.

4. “Dövlət orqanı” hüquqi statusu-
na malik Azərbaycan Dövlət İnforma-
siya Agentliyi (AZƏRTAC) əsasında 
“Azərbaycan Dövlət İnformasiya 
Agentliyi (AZƏRTAC)” publik hüquqi 

şəxs yaradılsın.
5. “İcra hakimiyyəti orqanı” hüquqi 

statusuna malik Azərbaycan Respub-
likasının Nazirlər Kabineti yanında 
“İçərişəhər” Dövlət Tarix-Memarlıq 
Qoruğu İdarəsi əsasında “İçərişəhər” 
Dövlət Tarix-Memarlıq Qoruğu 
İdarəsi” publik hüquqi şəxs yaradılsın.

6. “İcra hakimiyyəti orqanı” hüquqi 
statusuna malik Azərbaycan Respub-
likasının Nazirlər Kabineti yanında 
Dənizkənarı Bulvar İdarəsi əsasında 
“Dənizkənarı Bulvar İdarəsi” publik 
hüquqi şəxs yaradılsın.

7. “İcra hakimiyyəti orqanı” hüquqi 
statusuna malik Azərbaycan Respubli-
kasının Nazirlər Kabineti yanında Bakı 
Nəqliyyat Agentliyi əsasında “Bakı 
Nəqliyyat Agentliyi” publik hüquqi 
şəxs yaradılsın.

8. “İcra hakimiyyəti orqanı” hüquqi 
statusuna malik Azərbaycan Respub-
likasının Nazirlər Kabineti yanında 
İcbari Tibbi Sığorta üzrə Dövlət Agent-
liyi əsasında “İcbari Tibbi Sığorta üzrə 
Dövlət Agentliyi” publik hüquqi şəxs 
yaradılsın.

9. “İcra hakimiyyəti orqanı” hüquqi 
statusuna malik Azərbaycan Respub-
likasının Nazirlər Kabineti yanında 
Tərcümə Mərkəzi əsasında “Tərcümə 
Mərkəzi” publik hüquqi şəxs yaradıl-
sın.

10. Azərbaycan Respublikasının 
Nazirlər Kabineti yanında Dövlət 

Feldyeger Xidməti Azərbaycan Res-
publikasının Xüsusi Dövlət Mühafizə 
Xidmətinin tabeliyinə verilsin və onun 
səlahiyyətləri Azərbaycan Respub-
likasının Xüsusi Dövlət Mühafizə 
Xidmətinə həvalə edilsin.

11. Azərbaycan Respublikasının 
Nazirlər Kabineti yanında Dövlət 
Feldyeger Xidmətinin istifadəsində 
olan dövlət əmlakı Azərbaycan Res-
publikasının Xüsusi Dövlət Mühafizə 
Xidmətinə verilsin.

12. Azərbaycan Respublikasının 
Nazirlər Kabineti:

12.1. bu Fərmanın 1-9-cu hissələri 
ilə yaradılan publik hüquqi şəxslərin 
Nizamnaməsinin layihəsini iki ay 
müddətində hazırlayıb Azərbaycan 
Respublikasının Prezidentinə təqdim 
etsin;

12.2. bu Fərmanın 1-9-cu hissələri 
ilə yaradılan publik hüquqi şəxslərin 
təsisçisinin səlahiyyətlərini həyata 
keçirənlər barəsində təkliflərini iki ay 
müddətində hazırlayıb Azərbaycan 
Respublikasının Prezidentinə təqdim 
etsin;

12.3. Azərbaycan Respublikası Pre-
zidentinin aktlarının bu Fərmana uy-
ğunlaşdırılması ilə bağlı təkliflərini iki 
ay müddətində hazırlayıb Azərbaycan 
Respublikasının Prezidentinə təqdim 
etsin;

12.4. Azərbaycan Respublikası 
Nazirlər Kabinetinin normativ hüquqi 

aktlarının bu Fərmana uyğunlaşdı-
rılmasını iki ay müddətində təmin 
edib Azərbaycan Respublikasının 
Prezidentinə məlumat versin;

12.5. mərkəzi icra hakimiyyəti 
orqanlarının normativ hüquqi aktları-
nın bu Fərmana uyğunlaşdırılmasını 
nəzarətdə saxlasın və bunun icrası 
barədə iki ay müddətində Azərbaycan 
Respublikasının Prezidentinə məlumat 
versin;

12.6. bu Fərmandan irəli gələn 
digər məsələləri həll etsin.

13. Bu Fərmanın 1-9-cu hissələri 
ilə yaradılan publik hüquqi şəxslər 
“Hüquqi şəxslərin dövlət qeydiyyatı və 
dövlət reyestri haqqında” Azərbaycan 
Respublikasının Qanunu ilə müəyyən 
edilmiş qaydada dövlət qeydiyya-
tına alındığı günədək, bu Fərmanın 
1-9-cu hissələrində qeyd edilən icra 
hakimiyyəti orqanları öz fəaliyyətlərini 
davam etdirsinlər.

14. Azərbaycan Respublikası-
nın Ədliyyə Nazirliyi mərkəzi icra 
hakimiyyəti orqanlarının normativ 
hüquqi aktlarının və normativ xarakter-
li aktların bu Fərmana uyğunlaşdırıl-
masını təmin edib Azərbaycan Respub-
likasının Nazirlər Kabinetinə məlumat 
versin.

İlham ƏLİYEV 
Azərbaycan Respublikasının 

Prezidenti

Bakı şəhəri, 24 noyabr 2016-cı il

 “Elektron ipoteka” sistemi haqqında 
Əsasnamə”nin təsdiq edilməsi barədə

Azərbaycan Respublikası Prezidentinin Fərmanı
Azərbaycan Respublikası Konstitusiyası-

nın 109-cu maddəsinin 32-ci bəndini rəhbər 
tutaraq, “Azərbaycan Respublikasında ipoteka 
kreditləşməsinin bəzi məsələləri haqqında” 
Azərbaycan Respublikası Prezidentinin 2016-cı 
il 22 iyun tarixli 940 nömrəli Fərmanına uyğun 
olaraq qərara alıram:

1. “Elektron ipoteka” sistemi haqqında 
Əsasnamə” təsdiq edilsin (əlavə olunur).

2. Azərbaycan Respublikasının Nazirlər 
Kabineti:

2.1. Azərbaycan Respublikası Prezidentinin 
aktlarının bu Fərmana uyğunlaşdırılmasına dair 
təkliflərini üç ay müddətində hazırlayıb Azərbaycan 
Respublikasının Prezidentinə təqdim etsin;

2.2. Azərbaycan Respublikası Nazirlər Ka-
binetinin normativ hüquqi aktlarının bu Fərmana 
uyğunlaşdırılmasını üç ay müddətində təmin 
edib Azərbaycan Respublikasının Prezidentinə 
məlumat versin;

2.3. mərkəzi icra hakimiyyəti orqanlarının 
normativ hüquqi aktlarının bu Fərmana uyğun-
laşdırılmasını nəzarətdə saxlasın və bunun icrası 
barədə beş ay müddətində Azərbaycan Respubli-
kasının Prezidentinə məlumat versin;

2.4. bu Fərmandan irəli gələn digər məsələləri 
həll etsin.

3. Azərbaycan Respublikasının Ədliyyə 
Nazirliyi mərkəzi icra hakimiyyəti orqanlarının 
normativ hüquqi aktlarının və normativ xarak-
terli aktların bu Fərmana uyğunlaşdırılmasını 
təmin edib Azərbaycan Respublikasının Nazirlər 
Kabinetinə məlumat versin.

4. “Azərbaycan İpoteka Fondu” Açıq 
Səhmdar Cəmiyyəti bu Fərmandan irəli gələn 
məsələləri həll etsin. 

İlham ƏLİYEV 
Azərbaycan Respublikasının Prezidenti

Bakı şəhəri, 24 noyabr 2016-cı il

Azərbaycanda söz və mətbuat 
azadlığının, kütləvi informasiya 
vasitələrinin müstəqilliyinin təmin 
edilməsi dövlət siyasətinin prioritet 
istiqamətlərindən biridir.  Ulu öndər 
Heydər Əliyevin ölkəyə ikinci dəfə 
rəhbərliyə başladığı vaxtdan əsası 
möhkəm təməllər üzərində qurul-
muş insan hüquq və azadlıqlarının 
müdafiəsi, insanların öz fikirlərini 
sərbəst ifadə etmələri, müstəqil 
mətbuatın fəaliyyətinin inkişafı, bu 
yolda qarşıya çıxan problemlərin 
aradan qaldırılması ənənəsi Prezident 
İlham Əliyev tərəfindən daha da 
inkişaf etdirilmiş və dünya stan-
dartları səviyyəsinə çatdırılmışdır. 
Azərbaycan Prezidenti  dəfələrlə 
vurğulayıb ki, azad, plüralist, güclü 
media olmadan cəmiyyətin demokra-
tik inkişafını, şəffaflığı təmin etmək 
mümkün deyil.

Hazırda ölkəmizdə kütləvi 
informasiya orqanlarının fəaliyyətini 
tənzimləyən, bu və ya digər şəkildə 
ona aidiyyəti olan qanunların hamısı 
beynəlxalq standartlara tam uyğun-
laşdırılıb. Azərbaycan çox nadir 
ölkələrdəndir ki, mətbuatın inkişafına 
dövlət dəstəyi həyata keçirilir. Bu fakt 
ATƏT, Avropa Şurası və digər nü-
fuzlu beynəlxalq və yerli təşkilatlarla 
birgə  keçirilən tədbirlərdə öz əksini 
tapıb.

25 illik müstəqillik tarixində 
belə möhtəşəm uğurlara imza atan 
gənc müstəqil dövlətə qısqanclıqla 
yanaşanların olması təbii haldır. 
Həm “sapı özümüzdən olan balta-
ların” hakimiyyət hərisliyi, həm də 
antiazərbaycan dairələrin və onla-
rın əllərində alətə çevrilmiş bəzi 

beynəlxalq təşkilatların ölkəmizə qar-
şı  qərəz və böhtanları başadüşüləndir. 
Belə ünsürlərin bəhanələri isə artıq 
köhnə bayatıya bənzəyir: insan hüquq 
və azadlıqlarının müdafiəsi, söz 
və mətbuat azadlığının boğulması, 
mitinqlərin keçirilməsinin qarşısını 
almaq və insanların öz fikirlərini 
sərbəst ifadə etmələrinə yaradılan 
süni əngəllər.

“Amnesty İnternational”, “Human 
Rights Watch”, “Sərhədsiz Reportyor-
lar”,  “Freedom House” kimi qərəzli 
təşkilatların kimlərinsə sifarişi ilə za-
man-zaman ölkəmiz haqqında hazır-
ladıqları yalan və böhtanla dolu hesa-
batlara artıq inanan yoxdur. Məsələn, 
“Sərhədsiz reportyorlar”ın açıqladığı 
son hesabatda Azərbaycanda son bir 
ildə mətbuatın durumunun pisləşdiyi, 
bu səbəbdən mətbuat azadlığı 
reytinqində 162-ci yerdən 163-cü yerə 
endiyi bildirilir. Sözsüz ki, belə hesa-
batlara, necə deyərlər, bişmiş toyuğun 
da gülməyi gəlir. Bu təşkilatların 
hazırladıqları  hesabatlar qərəz 
nümunəsi kimi qiymətləndirilməlidir. 
Təbii ki, Azərbaycan bir dövlət, 
cəmiyyət olaraq öz inkişaf xəttini, 
strategiyasını hansısa beynəlxalq 
qurumun reytinqində yüksək yer 
qazanmağa hesablamır. Azərbaycan 
dövləti tərəfindən həyata keçirilən 
siyasi strategiya  vətəndaşların, xalqın 
və ümumilikdə, ölkənin inkişafını əsas 
prioritet kimi müəyyənləşdirir. 

Bu günlərdə Azərbaycanın 
nüfuzlu beynəlxalq media qurumla-
rının toplantılarına – Dünya Xəbər 
Agentliklərinin V Konqresinə, 
Asiya və Sakit Okean Ölkələri 
İnformasiya Agentlikləri Təşkilatının 

(OANA) XVI Baş Assambleya-
sına və MDB Dövlət İnformasiya 
Agentlikləri Rəhbərləri Şurasının 
(İnformşura) XXII iclasına ev sahib-
liyi etməsi ölkəmizdə söz və mətbuat 
azadlığının aşağı səviyyədə oldu-
ğunu iddia edən  qərəzli beynəlxalq  
təşkilatlara tutarlı cavab oldu. Həmin 
tədbirlərə 80 ölkədən 100-ə yaxın 
xəbər agentliyinin dünyanın informa-
siya siyasətinin əsas istiqamətlərini 
müəyyənləşdirən 190-dək rəhbəri 
və təmsilçisi, media üzrə beynəlxalq 
ekspertlər, BMT – UNESCO-nun 
rəsmi nümayəndəsi, həmçinin 
regional media qurumlarının 
əməkdaşları qatılmışdılar. Konqresdə 
dünyanın bütün qitələrindən xəbər 
agentlikləri təmsil olunmuşdur. Belə 
ki, Bakıya Asiyanın 31 ölkəsindən 
39 agentliyin 77 nümayəndəsi, 
Avropanın 23 ölkəsindən 30 agent-
liyin 51 təmsilçisi, Afrika qitəsinin 
16 ölkəsindən 16 agentliyin 25 
nümayəndəsi, Amerika qitəsinin 7 
ölkəsindən 9 agentliyin 17 əməkdaşı, 
habelə Avstraliyanın 3 agentliyini 
təmsil edən 4 nümayəndə gəlmişdi.

Tədbirin açılış mərasimində nitq 
söyləyən Prezident İlham Əliyev 
belə bir vacib, qlobal və beynəlxalq 
tədbirə ev sahibliyi etməyin bizim 
üçün böyük şərəf olduğunu bildir-
mişdir: “Əminəm ki, qonaqlarımız 
gündəlikdəki vacib məsələlərin 
müzakirəsi ilə yanaşı, Azərbaycan 
haqqında daha dolğun məlumat 
əldə edəcək, ölkənin inkişafının 
şahidi olacaqlar. Bu ölkə müasir-
dir, dinamikdir və gələcək üçün 
nəhəng potensiala malikdir. Biz 
bu tədbirin Bakıda keçirilməsini 
həm də müstəqil medianın inkişafı 

sahəsində Azərbaycanın fəaliyyətinin 
və nailiyyətlərinin yüksək 
qiymətləndirilməsinin göstəricisi 
hesab edirik. Bu, hökumətimiz üçün 
prioritetlərdən biridir və düşünürəm 
ki, müstəqilliyimizin 25 ili ərzindəki 
nailiyyətlərimiz bizim media azadlığı 
ilə yanaşı, bütün digər fundamen-
tal azadlıqların təmin edilməsinə 
müvəffəq olduğumuzu nümayiş 
etdirir”. 

Ölkəmizdə müstəqil mətbuatın 
sərbəst fəaliyyəti üçün hər cür 
şərait yaradıldığını diqqətə çatdı-
ran ölkə Prezidenti demişdir ki, 
bu gün Azərbaycanda 40-dan artıq 
gündəlik, 200-dən artıq həftəlik və 
aylıq qəzet fəaliyyət göstərir.  Tədbir 
iştirakçılarına da bəlli olmuşdur ki, 
ölkə ərazisində 10 milli, 1 peyk, 13 
regional və 17 kabel televiziyası 
yayımlanır. Azərbaycan interne-
tin tam azad olduğu ölkədir və 
əhalimizin 75 faizindən çoxu fəal 
internet istifadəçisidir. Ölkə əhalisinin 
sayı təqribən 10 milyona yaxındır. 
Azərbaycanda sosial mediadan 
istifadə edənlərin sayı 2 milyondur. 
Bu rəqəm onu nümayiş etdirir ki, 
Azərbaycanda azad medianın inkişafı 
çox uğurlu olub. Biz məqsədimizə 
nail olmuşuq və bu 25 il ərzində 
siyasi və iqtisadi islahatlarla yanaşı, 
transformasiya keçmiş sahələrdən biri 
demokratik inkişaf istiqamətindəki 
islahatlar olub.

Azərbaycanın dövlət 
müstəqilliyini bərpa etdiyi illərdən, 
xüsusilə 1993-cü ilin ikinci  ya-
rısından başlayaraq,  demokratik 
proseslərin inkişafına xüsusi önəm 
verilməsi, insan hüquq və azadlıq-
larının müdafiəsi, söz və mətbuat 

azadlığının inkişafı, insanların sərbəst 
toplaşmalarına əlverişli şərait yara-
dılması istiqamətində əhəmiyyətli 
tədbirlərin həyata keçirilməsi 
və qanunvericilik bazasının 
möhkəmləndirilməsi Azərbaycanın 
beynəlxalq arenadakı nüfuzunu 
getdikcə artırmışdır. Bu fakt  respubli-
kamızın bir neçə il əvvəl dünyanın ən 
mötəbər beynəlxalq qurumu – BMT 
Təhlükəsizlik Şurasının qeyri-daimi 
üzvü seçilməsində də  özünü büruzə 
verdi. Bu üzvlük 155 dövlətin dəstəyi 
sayəsində əldə edilmişdir. Beynəlxalq 
ictimaiyyətin mütləq əksəriyyəti, 
hətta Azərbaycan ilə fəal siyasi 
təmaslara malik olmayan ölkələr belə 
bizim namizədliyimizi dəstəkləmişdir. 

Bakıda keçirilən Dünya Xəbər 
Agentliklərinin V Konqresinin, 
Asiya və Sakit Okean Ölkələri 
İnformasiya Agentlikləri Təşkilatının 
(OANA) XVI Baş Assambleyasının 
iştirakçılarının da fikirləri bir daha 
təsdiqlədi ki, bu gün ölkəmizdə söz 
və mətbuat azadlığına yaradılan şərait 
yüksəkdir. Belə bir nüfuzlu tədbirə 

Azərbaycanın ev sahibliyi etməsi də 
bundan xəbər verir. Avropa Xəbər 
Agentlikləri Alyansının (EANA) və 
İsveçin TT agentliyinin prezidenti 
Yonas Eriksonun, Almaniyanın DPA 
agentliyinin baş texniki direktoru 
Meinolf Ellersin, Böyük Britaniyanın 
Press Association agentliyinin baş 
redaktoru Piter Kliftonun, Səudiyyə 
Ərəbistanının “Əl-Ərəbiyyə” xəbər 
kanalının baş direktoru Türki əl-
Daxilin, Avstraliyanın AAP agentliyi-
nin baş direktoru Brüs Alan David-
sonun və digər nüfuzlu agentliklərin 
rəhbərlərinin səsləndirdikləri 
fikirlər bir daha təsdiqlədi ki, 
Azərbaycan  azad sözün və müstəqil 
mətbuatın fəaliyyətinin daha da 
genişləndirilməsinin tərəfdarıdır. 
İştirakçılar tədbirin yüksək 
səviyyədə təşkilindən, həmçinin 
onlar üçün yaradılan şəraitdən 
məmunluqlarını ifadə etmişlər. Qeyd 
olunmuşdur ki, Azərbaycan “Xəbər 
agentlikləri üçün yeni çağırışlar” 
devizi altında keçirilən Dünya 
Xəbər Agentliklərinin V Konqre-

sini yüksək səviyyədə təşkil edib. 
Həmçinin diqqətə çatdırılıb ki, 
dünyanın müxtəlif ölkələrinin xəbər 
agentliklərinin nümayəndələrinin 
qatıldığı bu konqres əməkdaşlığın 
genişləndirilməsində, müasir jurnalis-
tikanın, sosial medianın imkanlarını 
müzakirə etməkdə və bu sahədə bəzi 
problemlərin həll olunmasında böyük 
rol oynayacaq.

Beş qitəni, 80 ölkəni və dünyanın 
130-dan çox aparıcı xəbər agentli-
yini təmsil edən 200 nümayəndənin 
qatıldığı Dünya Xəbər Agentliklərinin 
V Konqresində iştirakçılar bir-biri 
ilə təcrübələrini bölüşmüş, müa-
sir jurnalistikanın imkanlarını və 
problemlərini müzakirə etmişlər. 
İştirakçılar müzakirələrdə dünyadakı 
xəbər agentliklərinin sürətlə inkişaf 
etdiyinin şahidi olduqlarını bildirmiş, 
dünya mediasının peşəkarlarının Bakı 
Konqresindən çox faydalanacaqlarına 
əminliklərini ifadə etmişlər. 

(ardı 2-ci səhifədə)

 � Respublikamızın beynəlxalq təşkilatlarla, ayrı-ayrı 
ölkələrlə ikitərəfli və çoxtərəfli formatlarda olduqca uğurlu 
əməkdaşlığı, qlobal və regional siyasətin formalaşdırılma-
sında, siyasi gündəmin təyin edilməsində öz fəallığını daha 
da artırması bizimlə əməkdaşlıq etmək istəyən dövlətlərin 
sayını getdikcə artırır . Dövlət başçımız xalqımızın ma-
raqlarına əsaslanan tam müstəqil xarici siyasət kursu 
yeritməsi, demokratik proseslərin inkişafını daim diqqət 
mərkəzində saxlaması ilə beynəlxalq aləmdə özünəməxsus 
mövqeyi ilə seçilir. Prezident İlham Əliyev dəfələrlə 
bəyan etmişdir ki, biz beynəlxalq təşkilatlarla və dünya 
ölkələri ilə münasibətlərimizi qarşılıqlı hörmət, etimad, 
səmərəli əməkdaşlıq prinsipləri üzərində qururuq və xarici 
siyasətimizdə bu prinsiplərin yerinə yetirilməsinə çalışırıq. 

Azərbaycan 
demokratik dəyərlərə 

öz töhfəsini verir

Azərbaycan 
demokratik dəyərlərə 

öz töhfəsini verir

(əvvəli 1-ci səhifədə)

Böyük Britaniyanın Press 
Association Agentliyinin baş 
redaktoru Piter Kliftonun fikri 
də maraqlı olmuşdur: “Prezident 
İlham Əliyevin dərin məzmunlu 
çıxışını diqqətlə dinlədim. 
Azərbaycan Prezidenti ölkənizin 
bütün sahələrdə inkişafı, burada-
kı media azadlığı, dövlətinizin 
bu sahədə qətiyyətli mövqeyi 
barədə çox dəyərli fikirlər 
səsləndirdi”.

Qonaqlar konqresin keçiril-
diyi Heydər Əliyev Mərkəzini 
nadir memarlıq nümunəsi adlan-
dıraraq, onun həm xarici, həm 
də daxili tərtibatının mükəmməl 
olduğunu qeyd etmişlər.

Təbii ki, belə nüfuzlu 
tədbirə qatılanlar arasında 
Azərbaycanın bu sahədəki 
tərəqqisini gözü götürməyənlər 
də var idi. Belələri öz təxribatçı 
sualları ilə ölkəmizin artan nü-
fuzuna xələl gətirmək istəsələr 
də, onların bu xəbis niyyətləri 
baş tutmadı. Daha dəqiq desək, 
bu dəfə ağalarının sifarişlərini 
yerinə yetirə bilmədilər. 
Verdikləri suala tutarlı ca-
vab almaqla, necə deyərlər, 
yerlərində otuzduruldular. 
Belələrindən biri də  Associated 
Press agentliyinin vitse-prezi-

denti Con Danişevski idi.  Onun  
Azərbaycanda mətbuat azadlığı-
nın məhdudlaşdırılması ilə bağlı 
qərəzli sualına dövlətimizin 
başçısının tutarlı faktlarla 
verdiyi cavab sualın yalan və 
böhtan üzərində qurulduğunu 
bir daha təsdiqlədi: “Ölkəmizdə 
əgər azad internet fəaliyyət 
göstərirsə, senzura yoxdur-
sa, əhalinin 75 faizi internet 
istifadəçisidirsə, mətbuat azad-
lığının məhdudlaşdırılmasından 
necə danışmaq olar?! Əgər 
sosial şəbəkədə – “Feysbuk”da 
və “Tvitter”də 2 milyon insa-
nımız varsa, mətbuat azadlığını 

necə məhdudlaşdırmaq olar?! 
Biz qarşımıza bu cür siyasi 
məqsəd qoymamışıq. Bizim 
məqsədimiz bütün azadlıqların 
təmin olunduğu, müasir, inkişaf 
edən, demokratik cəmiyyət 
quruluşunu davam etdirməkdən 
ibarətdir. Bu, bütün digər azad-
lıqlara da şamil olunur. Məsələn, 
sərbəst toplaşma hüququ. Bəzən 
Azərbaycanı tənqid edirlər ki, 
bizdə sərbəst toplaşma hüququ 
yoxdur. Bu, yanlışdır. Bunun 
üçün bu yay müxalifətin keçir-
diyi mitinqlərə nəzər salmaq 
kifayətdir. Qeyd edim ki, onlar 
oraya çox adam yığa bilmədilər, 

onların sayı dünən Heydər 
Əliyev Mərkəzində keçirilən 
tədbir iştirakçılarının sayın-
dan az idi. Lakin onlar azad 
şəkildə toplaşmışdılar, heç bir 
məhdudiyyət yox idi”.

Prezident İlham Əliyev bir 
daha diqqətə çatdırmışdır ki, 
Azərbaycanda mətbuat azad-
lığı tam şəkildə təmin olunub. 
Ayrı-ayrı jurnalistlərlə bağlı 
olan məsələlərə kontekstdən 
kənar baxılmamalıdır. Ölkələrin 
çoxunda jurnalistlərin cinayət 
törətməsi halları baş verir və 
onlar istintaqa cəlb olunurlar. 
Ölkə başçısı bildirmişdir ki, biz 

bu məsələdə obyektiv olma-
lıyıq, məsələlərə obyektivlik 
mövqeyindən yanaşmalıyıq. 

Ölkə rəhbəri Associated Press 
agentliyinin vitse-prezidenti Con 
Danişevskiyə müraciət edərək de-
mişdir: “Mən də sizə belə bir sual 
vermək istərdim: Azərbaycanı 
qeyd etdiyim məsələlərlə bağlı 
tez-tez tənqid edirlər, bəs siz mənə 
deyə bilərsinizmi ki, nəyə görə 
Culian Asanj hələ də Ekvadorun 
Londondakı səfirliyindədir? Culi-
an Asanj bir neçə il bundan qabaq 
hansısa qadınla hansısa əlaqələrə 
görə ekstradisiya və ölüm cəzası 
təhlükəsi ilə üzləşib. O, iki ildən 
artıqdır ki, səfirlikdədir və çölə 
çıxmaqdan qorxur. Bunu necə 
izah edə bilərsiniz? Jurnalistlə bu 
cür rəftar etmək demokratikdirmi? 
Bu rəftara nə ad vermək olar?”.

Bu faktın qarşısında söz 
tapa bilməyən agentliyin vitse-
prezidenti acizliyini gizlədə 
bilməmişdir.

Dünya Xəbər 
Agentliklərinin V Konqresi-
nin Azərbaycanda keçirilməsi 
ölkəmizin demokratik dəyərlərə 
töhfə verdiyini bir daha 
təsdiqlədi.

Əliqismət BƏDƏLOV, 
“Xalq qəzeti” 

Azərbaycan 
demokratik dəyərlərə 

öz töhfəsini verir

Azərbaycan 
demokratik dəyərlərə 

öz töhfəsini verir

Azərbaycan Respublikası 
Nazirlər Kabinetinin Qərarı

Azərbaycan Respublikası Nazirlər Kabine-
tinin 2013-cü il 29 dekabr tarixli 359 nömrəli 
qərarı ilə təsdiq edilmiş “İlk peşə-ixtisas təhsili 
müəssisəsinin  Nümunəvi Nizamnaməsi”ndə  
dəyişikliklər edilməsi haqqında

“Azərbaycan Respublikasının Təhsil Nazir-
liyi yanında Peşə Təhsili üzrə Dövlət Agentliyi-
nin yaradılması və fəaliyyətinin təmin edilməsi 
haqqında” Azərbaycan Respublikası Prezidentinin 
2016-cı il 20 aprel tarixli 869 nömrəli Fərmanının 
3.4-cü bəndinin icrasını təmin etmək məqsədi ilə 
Azərbaycan Respublikasının Nazirlər Kabineti 
QƏRARA ALIR:

Azərbaycan Respublikası Nazirlər Kabineti-
nin 2013-cü il 29 dekabr tarixli 359 nömrəli qərarı 
(Azərbaycan Respublikasının Qanunvericilik Top-
lusu, 2013, № 12, maddə 1649; Azərbaycan Res-
publikası Nazirlər Kabinetinin 2016-cı il 6 okt-
yabr tarixli 398 nömrəli qərarı) ilə təsdiq edilmiş 
“İlk peşə-ixtisas təhsili müəssisəsinin Nümunəvi 
Nizamnaməsi”ndə aşağıdakı dəyişikliklər edilsin:

1. 1.10-cu bənddə “əmrlərini, kollegiyasının 
qərarlarını” sözləri “, tabeliyində olduğu dövlət 
orqanının əmrlərini, qərarlarını, Azərbaycan 
Respublikası Təhsil Nazirliyinin tabeliyindəki ilk 
peşə-ixtisas təhsil müəssisələrinin, o cümlədən 
Azərbaycan Respublikasının Təhsil Nazirliyi 

 yanında Peşə Təhsili üzrə Dövlət Agentliyinin 
əmr və göstərişlərini” sözləri ilə əvəz edilsin.

2. 9.1.3-cü yarımbənddən “ilk peşə-ixtisas 
təhsili müəssisələrində müəyyən edilmiş qaydada 
monitorinq keçirmək və” sözləri çıxarılsın.

3. 9.1.8-ci yarımbəndin sonunda nöqtə işarəsi 
nöqtəli vergül işarəsi ilə əvəz edilsin və aşağıdakı 
məzmunda 9.1.9-cu və 9.1.10-cu yarımbəndlər 
əlavə edilsin:

“9.1.9. qanunvericiliyə uyğun keçirilən 
monitorinqlərə şərait yaratmaq;

9.1.10. tədris prosesini təşkil etmək.”.
4. 9.2.4-cü yarımbənd ləğv edilsin.
5. 14.3-cü bənddə “Azərbaycan Respublika-

sının Təhsil Nazirliyi” sözləri “tabeliyində olduğu 
dövlət orqanı və ya təsisçi” sözləri ilə əvəz edilsin 
və həmin bəndə aşağıdakı məzmunda ikinci 
cümlə əlavə edilsin:

“Azərbaycan Respublikası Təhsil Nazirliyinin 
tabeliyindəki ilk peşə-ixtisas təhsili müəssisələrinə 
rəhbərliyi Azərbaycan Respublikasının Təhsil 
Nazirliyi ilə razılaşdırmaqla, Azərbaycan Respub-
likasının Təhsil Nazirliyi yanında Peşə Təhsili üzrə 
Dövlət Agentliyi tərəfindən vəzifəyə təyin edilmiş 
direktor həyata keçirir.”.

Artur RASI-ZADƏ 
Azərbaycan Respublikasının Baş naziri

№ 478 Bakı şəhəri, 23 noyabr 2016-cı il

Azərbaycan ilə Pakistan arasında müdafiə 
sahəsində əməkdaşlıq məsələləri müzakirə edilib

 � Azərbaycan Respublikası Baş nazirinin birinci müavini Yaqub 
Eyyubovun başçılıq etdiyi nümayəndə heyəti Pakistanın Kəraçi şəhərində 
keçirilən “IDEAS-2016” müdafiə sərgisində iştirak edib, müxtəlif ölkələrin 
stendləri və müdafiə sənayesi məhsulları ilə tanış olub.

Səfər çərçivəsində Pakistan İslam 
Respublikasının Prezidenti Məmnun Hüseyn 
Azərbaycan nümayəndə heyətinin rəhbəri 
Yaqub Eyyubovu qəbul edib. 

Baş nazirin birinci müavini Azərbaycan 
Prezidenti İlham Əliyevin salamlarını və 
xoş arzularını Məmnun Hüseynə çatdırıb, 
dövlətimizin başçısının dost və qardaş 
Pakistanla əlaqələrə xüsusi önəm verdiyini 
vurğulayıb. 

Beynəlxalq məsələlərdə ölkələrimizin 
bir-birini daim dəstəklədiklərini vurğula-
yan Yaqub Eyyubov Pakistanın hər zaman 
Ermənistan-Azərbaycan, Dağlıq Qara-
bağ münaqişəsində ölkəmizin yanında 
olmasının, torpaqlarımızı işğal etdiyi üçün 
Ermənistanı bir dövlət kimi tanımaması-
nın Azərbaycan dövləti və xalqı tərəfindən 

yüksək qiymətləndirildiyini qeyd edib. 
Yaqub Eyyubov Azərbaycanın da hər za-
man Pakistanın yanında olduğunu, Kəşmir 
məsələsinin BMT Təhlükəsizlik Şurası-
nın qəbul edilmiş qətnamələri əsasında 
tezliklə həll edilməsinin vacibliyini 
diqqətə çatdırıb.

Azərbaycanın Pakistan ilə 
münasibətlərinin daim möhkəmləndiyini 
söyləyən Baş nazirin birinci müavini 
ölkələrimiz arasında iqtisadi əlaqələrin 
daha da genişləndirilməsi istiqamətində 
görülən işlər, sərgi çərçivəsində əldə olunan 
razılaşmalar haqqında məlumat verib, 
digər sahələrdə olduğu kimi, Azərbaycanın 
Pakistan ilə müdafiə sənayesi, hərbi-texniki 
sahədə də əməkdaşlığının bundan sonra da 
davam etdiriləcəyini bildirib. 

Yaqub Eyyubov Azərbaycan Respubli-
kasının Prezidenti İlham Əliyevin Pakistan 
Prezidentinə ünvanladığı məktubu Məmnun 
Hüseynə təqdim edib.

Pakistan Prezidenti Məmnun Hüseyn 
salamlarını və ehtiramını Azərbaycan 
Respublikasının Prezidenti İlham Əliyevə 
çatdırmağı xahiş edib, dövlətimizin başçısı 
ilə yaxın dostluq əlaqələrinin olduğunu 
deyib, Azərbaycana rəsmi səfərini xoş 
təəssüratlarla xatırlayıb. Prezident Məmnun 
Hüseyn Pakistanın Dağlıq Qarabağ 
məsələsində hər zaman Azərbaycanın 
yanında olduğunu, təcavüzkar Ermənistanı 
bir dövlət kimi tanımadığını və bu dəstəyin 
daim davam edəcəyini vurğulayıb. Pa-
kistan Prezidenti Azərbaycan-Pakistan 
dövlətlərarası əlaqələrin, həmçinin iki xalq 
arasında qardaşlıq münasibətlərinin ən 
yüksək səviyyədə olduğunu qeyd edərək, 
siyasi münasibətlərlə yanaşı, iqtisadi, 
ticari və digər əlaqələrin daha da inkişa-
fında ölkəsinin maraqlı olduğunu bildirib. 
Pakistanın iqtisadi potensialı, idxal və ixrac 
imkanları haqqında söhbət açan Prezident, 
ölkəsinin müdafiə sənayesi sahəsində də 
Azərbaycan Ordusuna hər cür kömək 
etməyə hazır olduğunu diqqətə çatdırıb. 

Dövlət başçısı Məmnun Hüseyn 
Azərbaycan Prezidenti İlham Əliyevin və 
birinci xanım Mehriban Əliyevanın Pakis-
tana səfərini gözlədiklərini və bu səfərin də 
ikitərəfli əlaqələrə töhfə verəcəyini bildirib. 

Görüşdə Azərbaycan müdafiə sənayesi 
naziri Yavər Camalov və ölkəmizin Pakis-
tandakı səfiri Əli Əlizadə iştirak ediblər. 

Baş nazirin birinci müavini Yaqub  
Eyyubov səfər çərçivəsində bir sıra digər 
rəsmi şəxslərlə də görüşlər keçirib.

Qulu KƏNGƏRLI, 
AZƏRTAC-ın xüsusi müxbiri

İslamabad

Ədliyyə Nazirliyi ilə GİZ arasında 
hüquqi sahədə faydalı əməkdaşlıq davam edir
 � Almaniya Beynəlxalq Əməkdaşlıq 

Cəmiyyətinin (GIZ) “Cənubi Qafqazda hüquq 
sahəsində Avropa standartlarına yaxınlaşma” regional 
proqramının rəhbəri Tomas Meyer, Azərbaycan üzrə 
layihənin sabiq rəhbəri Tomas Herman və onu əvəz 
edən Filip Yan ilə Ədliyyə Nazirliyində görüş keçirilib. 

Ədliyyə Nazirliyi-
nin mətbuat xidmətindən 
AZƏRTAC-a bildiriblər ki, 
ədliyyə nazirinin müavini Azər 
Cəfərov ilə keçirilən görüşdə 
GİZ-in respublikamızla səmərəli 
əməkdaşlığından məmnunluq 
ifadə olunub. Həmçinin 
ölkəmizdə aparılan mütərəqqi 
məhkəmə-hüquq islahatlarından, 
bu sahədə Cəmiyyətlə birgə 
həyata keçirilən layihənin uğur-

lu nəticələrindən bəhs edilib.
Sonra ədliyyə naziri 

Fikrət Məmmədov GİZ-in 
nümayəndələri ilə görüşüb.

Almaniya Beynəlxalq 
Əməkdaşlıq Cəmiyyəti ilə 
hüquqi sahədə əməkdaşlığın 
uğurla inkişaf etdiyini söyləyən 
nazir məhkəmə-hüquq sis-
teminin müasirləşdirilməsi 
üzrə həyata keçirilən geniş-
miqyaslı işlərdə, o cümlədən 

inzibati ədliyyə, hakimlərin 
tədrisi sahəsində GİZ-in 
mühüm töhfələrini vurğulayıb, 
təşkilatın xətti ilə keçirilmiş 
müxtəlif tədbirlərdə iştirakını 
məmnunluqla xatırladıb. Nazir 
qurumun Azərbaycan ilə bağlı 
layihələrinə uzun müddət uğur-
la rəhbərlik etmiş T.Hermanın 
xidmətlərini xüsusilə qeyd 
edib. F.Məmmədov GİZ ilə 
əlaqələrin genişləndirilməsi 
üçün yaxşı imkanların oldu-
ğunu bildirib, layihənin yeni 
rəhbəri Filip Yana fəaliyyətində 
uğurlar arzulayıb.

Azərbaycanın hərtərəfli 
inkişafından məmnun olduqla-
rını söyləyən qonaqlar GİZ-in 

iyirmi ilə yaxındır ölkəmizlə 
sıx əməkdaşlıq etdiyini vurğu-
layaraq, hüquqi sahədə qarşı-
lıqlı fəaliyyətin bundan sonra 
da dərinləşdirilməsinə hazır 
olduqlarını bildiriblər. GİZ 
nümayəndələri respublikamızda 
məhkəmə-hüquq sistemindəki 
islahatları yaxından izlədiklərini 
qeyd edərək, bu sahədə əldə 
olunan nailiyyətləri maraqla 
qarşılayıb, Ədliyyə Nazir-
liyi ilə əməkdaşlığı yüksək 
qiymətləndirib, nazirliyin 
kollektivini peşə bayramı günü 
münasibətilə təbrik ediblər.

Sonra qonaqlar nazirlikdə 
ədliyyə tarixi muzeyi ilə tanış 
olublar.

Bakı Beynəlxalq Kanoe Federasiyasının 
XXXVI Konqresinə uğurla ev sahibliyi edir

 � Noyabrın 24-də Bakıda 
ilk dəfə Beynəlxalq Kanoe 
Federasiyasının (ICF) XXXVI 
Konqresi işə başlayıb.

AZƏRTAC xəbər verir ki, “Boulevard 
Hotel Baku”da təşkil olunan tədbirə 89 
ölkədən 200-dən çox nümayəndə qatılıb. 
Daha 29 ölkə isə səsvermə hüququnu 
Konqres iştirakçılarına həvalə edib. 
Beləliklə, ICF-in növbəti illər üçün taleyi-
ni quruma üzv olan 159 ölkədən 118-nin 
səsi həll edəcək.

Proqrama əsasən, tədbirin ilk günündə 
növbədənkənar konqres keçirilib.

Konqresi açıq elan edən ICF-in 
prezidenti Xose Perurena Lopez tədbirin 
təşkilatçılığını yüksək qiymətləndirərək, 
yaradılan şəraitə görə Gənclər və İdman 
Nazirliyinə, Azərbaycan Milli Avarçəkmə 
Federasiyasına təşəkkürünü bildirib.

Sonra sonuncu Konqresdən ötən 
müddətdə qurumun dünyasını dəyişən 
üzvlərinin xatirəsi yad olunub.

Azərbaycan Milli Avarçəkmə Federa-
siyasının (AMAF) prezidenti Elçin Zey-
nalov tədbirdə çıxış edərək ölkəmizin bu 
mötəbər tədbirə ev sahibliyi etməsindən 
məmnunluğunu bildirib. O vurğulayıb  
ki, yaradılmasının on illiyini qeyd edən 
AMAF ötən müddətdə kifayət qədər uğur-
lar qazanıb: “Ötən müddətdə ölkəmizdə 
idmanın bu növünün inkişafına, nü-
fuzunun artırılmasına, infrastrukturun 
yaradılmasına xüsusi diqqət yetirmişik. 
İdmançılarımız da kifayət qədər uğurlu 
nəticələr əldə ediblər. 2009-cu ildə ilk 
yerli avarçəkmə komandamız dünya və 
Avropa çempionatlarında medal qazanıb. 
Bu il Rio-de-Janeyroda keçirilmiş Yay 

Olimpiya Oyunlarında idmançılarımız bir 
gümüş və bir bürünc medal əldə ediblər. 
Ümumilikdə, on il ərzində idmançılarımız 
beynəlxalq arenada 17 qızıl, 24 gümüş və 
13 bürünc medal qazanıblar. Ölkəmizdə 
idmanın bu növünün inkişafı üçün 
səmərəli işlər davam etdirilməkdədir”, - 
deyə E.Zeynalov diqqətə çatdırıb.

ICF-in prezidenti Xose Perurena Lo-
pez Konqresdə qurumun strukturu, habelə 
təşkilati məsələlərlə bağlı müzakirələrin 
aparılacağını bildirib. Qeyd edib ki, 
ICF-in yeni strukturu və rəhbər orqanla-
rı üzrə müzakirələrdən sonra səsvermə 
keçiriləcək. Habelə nizamnamədə yeni 
idarəetmə strukturunun fəaliyyəti üçün 
lazımi dəyişikliklərlə bağlı müzakirələr 
aparılacaq və səsvermə olacaq.

Konqresin proqramına əsasən, ICF-in 
prezidenti, vitse-prezidentləri, kanoe-
sprint, kanoe-slalom, kanoe-marafon və 
digər növlər üzrə sədrlərin, ayrı-ayrı qitələr 

üzrə nümayəndələrin seçkisi daxildir. Bun-
dan başqa, ICF-in 2016-2020-ci illər üçün 
İnkişaf Proqramının həyata keçirilməsinə 
dair hesabat, həmin illərdə qarşıya qoyul-
muş hədəflər, Direktorlar Şurası, İcraiyyə 
Komitəsi və milli federasiyaların bütün 
təklifləri müzakirə olunacaq. Eləcə də fede-
rasiya nümayəndələrinin görülən işlərlə 
bağlı məruzə və hesabatları, həmçinin 
2014-2016-cı illərdə maliyyə uğurları və 
problemlərlə bağlı çıxışlar dinləniləcək. 
Bununla yanaşı, qarşıdakı iki il üçün 
ICF-in iş proqramı və büdcəsi müzakirə 
olunaraq səsə qoyulacaq, növbəti Konqre-
sin tarixi və yeri müəyyənləşdiriləcək.

ICF-in Konqresində ölkəmizi 
Azərbaycan Milli Avarçəkmə Federasi-
yasının prezidenti Elçin Zeynalov, icraçı 
direktor Rövşən Kərimov və texniki 
direktor Leyla Əliyeva təmsil edirlər.

Tədbirə noyabrın 26-da yekun 
 vurulacaq.

Beynəlxalq media qurumlarının Bakıda keçirilən 
tədbirlərini 150-dən çox xəbər agentliyi işıqlandırıb

 � Heydər Əliyev Fondunun və AZƏRTAC-ın təşkilatçılığı ilə Bakıda 
keçirilmiş Dünya Xəbər Agentliklərinin V Konqresi və Asiya və Sakit Okean 
Ölkələri Informasiya Agentlikləri Təşkilatının (OANA) XVI Baş Assambleyası 
dünyanın 150-dən çox xəbər agentliyi tərəfindən işıqlandırılıb.

Bernama (Malayziya), Ukrinform 
(Ukrayna), MIA (Makedoniya), SANA 
(Suriya), Anadolu, İhlas (Türkiyə), Sinxua 
(Çin), TASS (Rusiya), Kyodo (Yaponiya) 
və digər xəbər agentliklərinin,  “Entreteni-
mento” (Braziliya) portalının, Ərəb Xəbər 
Agentlikləri Federasiyasının saytının, 
Beynəlxalq İslam Xəbərlər Agentliyinin, 
eləcə də “Al-Riyad” (Səudiyyə Ərəbistanı) 
və “Əl-Bayan” (Birləşmiş Ərəb Əmirlikləri) 
qəzetlərinin, TRT Haber kanalının 
(Türkiyə), “Foxnews” kanalının Latın Ame-
rikası və Rumıniya bürolarının yaydıqları 
xəbərlərdə V Konqresin və OANA-nın XVI 
Baş Assambleyasının birgə açılış mərasiminə, 
beynəlxalq tədbirlərin sessiyalarında aparılan 
müzakirələrə yer verilib. 

Dünya KİV-lərinin yaydıqla-
rı xəbərlərdə Prezident İlham Əliyevin 
açılış mərasimindəki nitqində bu mötəbər 
tədbirlərin Bakıda keçirilməsinin müstəqil 
medianın inkişafı sahəsində Azərbaycanın 
fəaliyyətinin və nailiyyətlərinin yüksək 
qiymətləndirilməsinin göstəricisi oldu-
ğu barədə fikri xüsusi vurğulanır. Bakı 
Konqresində müasir medianın gələcəyi 
baxımından mühüm məsələlərin müzakirə 
olunduğu qeyd edilir. Bildirilir ki, Konqresdə 
dünyanın 130-dan çox nüfuzlu xəbər 
agentliyinin təmsilçiləri jurnalistikanın əsas 
hədəflərini müəyyənləşdirməyə çalışdılar. 
Burada xəbər agentliklərinin gələcəyi ilə 

bağlı məsələlər, xüsusən multimedianın 
perspektivləri və ümumiyyətlə, jur-
nalistikanın aktual problemləri diqqət 
mərkəzində olub. Konqresdə dünya 
mediasında yeri və nüfuzu olan media 
peşəkarları öz layihələrini təqdim edib, 
yeni təkliflər irəli sürüblər. 

Xəbərlərdə qeyd edilir ki, texno-
logiyaların inkişafı və onların çoxsaylı 
istifadəçiləri jurnalistlər qarşısında yeni 
çağırışlar irəli sürür. Texnoloji yeniliklərin 
tətbiqi, müxtəlif sistemlərdən istifadə olun-
ması, medianın müasir dövrə adaptasiyası 
məsələləri xüsusi maraq doğurur. İnfor-
masiya məkanının qloballaşması nəticəsində 
xəbər agentliklərinin rolu xüsusilə artıb. 
Eyni zamanda, düzgün, dürüst və qərəzsiz 
informasiyalara da daha çox ehtiyac ya-
ranıb. Multikulturalizmin təbliği, radikal 
düşüncələrə qarşı mübarizə, dinc yanaşı yaşa-
maq, xalqlar arasında əlaqələri gücləndirmək 
məsələlərində medianın dəstəyi bəşəriyyətin 
xeyrinədir. Bütün bu mövzular V Konqresin 
gündəliyində əsas yer tutub.

Xarici KİV-lər, həmçinin Dünya Xəbər 
Agentlikləri Konqresinin medianın aktual 
problemlərinin müzakirəsi üçün nadir plat-
forma olduğunu vurğulayır. Bakı Konqresi 
çərçivəsində xəbər istehlakının gələcəyi, 
yeni texnologiyaların və sosial medianın 
çağırışları və imkanları, xəbər agentliklərinin 
innovasiyası, multimedianın gələcəyi üçün 

jurnalistlərin təlimi, jurnalistlərin missiyası-
nın qorunması, müasir dövrün tələblərindən 
irəli gələn digər aktual məsələlərə həsr olun-
muş müzakirələrin əhəmiyyəti qeyd edilir. 
Konqresin Bakı Bəyannaməsində informasi-
ya agentliklərinin üzləşdiyi müasir çağırışlara 
və problemlərə münasibətin əks olunduğu 
diqqətə çatdırılır. 

Xəbərlərdə AZƏRTAC-ın eyni vaxtda 
həm Dünya Xəbər Agentlikləri Konqresinə, 
həm də OANA-ya sədrlik edəcəyi bildiri-
lir, BMT-nin baş katibi Pan Gi Munun V 
Konqresə ünvanladığı müraciətindən bəhs 
olunur. 

AZƏRTAC

 � Fərhad Abdul-
layevin sədrliyi ilə Azər-
baycan Respublikası 
Konstitusiya Məhkəməsi 
Plenumunun növbəti açıq 
məhkəmə iclası keçirilib.

Konstitusiya Məhkəməsinin 
mətbuat xidmətindən 
AZƏRTAC-a bildiriblər ki, 
iclasda Azərbaycan Respublika-
sı İnzibati Xətalar Məcəlləsinin 
128.1-ci maddəsinin şərh 
edilməsinə dair Bakı şəhəri 
Nəsimi Rayon Məhkəməsinin 
müraciəti ilə bağlı konstitusiya 

işinə baxılıb.
Konstitusiya Məhkəməsinin 

Plenumu iş üzrə hakim 
C.Qaracayevin məruzəsini, 
maraqlı subyektlərin 
nümayəndələrinin və 
mütəxəssisin çıxışlarını, eksper-
tin rəyini dinləyib, işin material-
larını araşdırıb müzakirə edərək 

qərar qəbul edib.
Qərarda deyilir ki, 

Azərbaycan Respublikası İnzi-
bati Xətalar Məcəlləsinin 128.1-
ci maddəsində şikayət vermək 
hüququ olan subyektlərin dairəsi 
dəqiq göstərildiyinə görə geniş 
təfsir edilə bilməz və yalnız 
həmin maddədə sadalanan 

şəxslər inzibati xəta haqqında iş 
üzrə qərardan şikayət, prokuror 
isə protest verə bilər.

Qərar dərc edildiyi gündən 
qüvvəyə minir, qətidir, heç bir 
orqan və ya şəxs tərəfindən ləğv 
oluna, dəyişdirilə, yaxud rəsmi 
təfsir edilə bilməz.

Konstitusiya Məhkəməsi 
Plenumunun növbəti iclası keçirilib


	1
	2

